
ONOR. IMHALLEF -- AGENT PRESIDENT
GIANNINO CARUANA DEMAJO

ONOR. IMHALLEF
NOEL CUSCHIERI

ONOR. IMHALLEF
JOSEPH ZAMMIT MC KEON

Seduta ta' -1 ta' Dicembru, 2014
Appell Civili Numru. 1843/1999/1

Joseph u Monica konjugi Grima; u b’dikriet tal-
5 ta’ Frar 2013 wara |-mewt ta’ Joseph Grima fil-
mori tal-kawza, il-kawza tkompliet fisem I-
istess Monica Grima bhala werrieta universali
tieghu, u fisem Olivia Ann Debattista ghal kull
interess li ghandha u li jista’ jkollha;

Nazzareno u Mary Grace konjugi Seguna

VEersus

Pierre Buontempo, Ruben u Romina konjugi
Buontempo u Centre Travel Company Limited;
u b’dikriet tad-19 ta’ Mejju 2000 issejjah fil-
kawza Guido Grima

1. Dan huwa appell tal-konvenuta Romina Grima minn sentenza moghtija
mill-Prim’Awla tal-Qorti Civili fis-7 ta’ Lulju 2009 li, wara li ¢ahdet I-

eccezzjonijiet tal-konvenuti, iddecidiet hekk:

“1. Tiddikjara lill-konvenuti Pierre Buontempo, Reuben u Romina konjugi
Buontempo u Centre Travel Company Limited debituri tal-atturi fis-somma
ta’ Lm20,000;

“2. Tiddikjara Ii I-konvenuti Pierre Buontempo, Reuben Buontempo u
Centre Travel Company Limited u I-kjamat in kawza Guido Grima agixxew
b’mod frawdolenti fil-konfront tal-atturi;

“3. Tillikwida l-ammont dovut lill-atturi fl-ammont ta’ €46,587.47
ekwivalenti ghal Lm20,000;

“4. Tikkundanna lill-konvenuti Pierre Buontempo, Reuben u Romina
Buontempo u Centre Travel Company Limited solidament sabiex ihallsu
lill-atturi s-somma ta’ €34,940.60;

“5. Tikkundanna lill-kjamat in kawza Guido Grima sabiex ihallas lill-atturi
s-somma ta’ €11,646.87.

“Bl-ispejjez kif mitluba kwantu ghal tliet kwarti kontra |-konvenuti Pierre
Buontempo, Reuben u Romina konjugi Buontempo u Centre Travel
Company Limited u kwantu ghal kwart kontra I-kjamat in kawza Guido
Grima.”

2. Minn din is-sentenza appellaw Pierre, Ruben u Romina Buontempo [“il-
konvenuti Buontempo] u Centre Travel Limited [“is-soc¢jeta konvenuta”]
b’rikors tal-24 ta’ Lulju 2009; appellaw in¢identalment I-atturi b’rikors tas-
17 t'Awissu 2009; u appella wkoll in¢identalment il-konvenut imsejjah
filkkawza Guido Grima [‘il-konvenut Grima”] b’rikors tat-13 t'Awissu

20009.

3. L-appell ewlieni u l-appelli in¢identali nqatghu b’sentenza moghtija minn

din il-gorti fil-5 ta” April 2013 li iddecidiet hekk:

......... tiddisponi mill-appell ta’ Pierre Buontempo, Ruben u Romina
mizzewdin Buontempo u Centre Travel Co. Ltd, u mill-appell in¢identali ta’
Guido Grima, billi tichad I-istess u tiddisponi mill-appell in¢identali tal-atturi
billi tilga’ I-istess u tirriforma s-sentenza tal-ewwel qorti billi tikkonferma |-
istess nhlief li tiddikjara lill-konvenuti Pierre Buontempo, Ruben u Romina
Buontempo, is-socjeta Centre Travel Co. Ltd u I-kjamat fil-kawza Guido
Grima, solidalment responsabbli flimkien ghall-hlas lill-atturi tas-somma ta’
€46,587.47 (lI-ekwivalenti ghas-somma ta’ Lm20,000 mislufa), likwidat
mill-ewwel qorti, liema hlas ghandu jsir bl-imghax legali mill-15 ta’ April
1998 sal-pagament effettiv.

“L-ispejjez kollha tal-kawza, inkluz in prim’istanza, jithallsu b’mod solidali
minn Pierre Buontempo, Ruben u Romina Buontempo, is-soc¢jeta Centre
Travel Co. Ltd u Guido Grima.”

4. Wara talba maghmula mill-konvenuti Buontempo u mis-socjeta
konvenuta b’rikors tal-4 ta’ Lulju 2013, u talba ohra maghmula mill-
konvenut Grima b’rikors tal-5 ta’ Lulju 2013 biex I-appell jinstema’ mill-
gdid wara li tithassar is-sentenza ta’ din il-gorti tal-5 ta’ April 2013 tanht il-
para. (e), (f), () u () tal-Kodi¢i ta’ Organizzazzjoni u Proc¢edura Civili,
din il-qorti b’sentenza moghtija fid-19 ta’ Mejju 2014 iddecidiet hekk:

“

tiddisponi mit-talba ghat-thassir tas-sentenza billi tichad
ghalkollox it-talba tal-konvenut Grima u ti¢had ukoll it-talba tal-konvenuti
Buontempo u tas-socjeta konvenuta hlief safejn din it-talba tolgot il-kap
dwar ir-responsabilita u I-kundanna tal-konvenuta Romina Buontempo.
Ghalhekk, kif ighid u jrid l-art. 813 tal-Kodi¢i ta' Organizzazzjoni u
Procedura Civili, thassar biss dak il-kap tas-sentenza attakkata fejn giet
konfermata r-responsabilita ta’ Romina Buontempo u fejn din Jiet
kundannata thallas in solidum mal-konvenuti |-ohra, u tordna illi I-appell
relativ ghal dak il-kap jinstema’ mill-gdid.

......... dwar l-ispejjez relativi ghar-responsabilita u I-kundanna tal-
konvenuta Romina Buontempo jkun hemm decizjoni fis-sentenza finali.”

5. ll-qorti sejra ghalhekk tghaddi biex tgis mill-gdid I-appell ta’ Romina

Buontempo biss.

6. L-atturi kienu fethu din il-kawza ghax ighidu illi huma kienu silfu lill-
konvenuti Buontempo u/jew lis-socjeta konvenuta ammonti ta’ flus
ghan-negozju u dawn biex ihallsuhom lura I-flus mislufa u xi spejjez
hargu cheque, iffirmat mill-konvenuti Pierre u Ruben Buontempo, ghal
wiehed u ghoxrin elf lira (Lm21,000). Dan i¢-cheque izda ma giex
onorat, u l-atturi ighidu illi dan sar b'gerq. Ghalhekk fethu I-kawza u

talbu illi I-gorti:

“1. tiddikjara li I-konvenuti, jew minnhom, huma debituri tal-atturi wara i |-
atturi avvanzaw ammonti ta’ flus lill-konvenuti u wara li I-konvenuti, bi hlas
lura tal-ammonti avvanzati, hargu ¢ekk numru mitejn u sebgha u sebghin
(277) fugq kont kurrenti 11204911010 mal-Bank of Valletta p.l.c., liema
¢ekk ma giex onorat;

“2. tiddikjara li b’tali atti I-konvenuti agixxew b’mod frawdolenti fil-konfront
tal-atturi;

“3. tillikwida l-ammonti dovut lill-atturi mill-konvenuti, jew min minnhom,
bl-imghaxijiet dovuti;

“4. tikkundanna lill-konvenuti jew min minnhom ihallsu lill-atturi I-ammont
hekk likwidat.”

7. ll-konvenuta appellanti Romina Buontempo ressqet |-ec¢¢ezzjoni, fost
ohrajn, illi “n-natura tad-dejn kif premessa fi¢-¢itazzjoni attrici ma
tinkwadrax ruhha fid-djun li skond il-Kodi¢i Civili jistghu jiggravaw fugq il-

komunita tal-akkwisti”.

8. lIssejjan ukoll fil-kawza I-konvenut Grima. Il-kawza tallum imxiet flimkien

ma’ kawza ohra fl-ismijiet Guido Grima v. Pierre Buontempo et

(¢itazzjoni numru 1729/2000).

9. L-ewwel qorti, kif rajna, qatghet il-kawza billi, wara li qalet illi I-konvenuti

Pierre u Ruben Buontempo u I-konvenbut Grima mxew b’gerq u

illikwidat I-ammont li ghandhom jiehdu I-atturi fis-somma ta’ ghoxrin elf
lira (Lm20,000), dags sitta u erbghin elf, hames mija u sebgha u tmenin
euro u sebgha u erbghin ¢entezmu (€46,587.47), ikkundannat lill-
konvenuti Buontempo u lis-socjeta konvenuta flimkien in solidum ihallsu
lill-atturi erbgha u tletin elf, disa’ mija u erbghin euro u sittin ¢entezmu
(€34,940.60) u ikkundannat lill-konvenut Grima jhallas lill-atturi hdax-il
elf, sitt mija u sitta u erbghin euro u sebgha u tmenin c¢entezmu

(€11,646.87), fkull kaz bl-imghax minn dakinhar li nfethet il-kawza.

10.Ir-raguni ghala Jiet mi¢huda I|-e¢cezzjoni tal-konvenuta Romina

Buontempo giet mill-ewwel gorti mfissra hekk:

“B’referenza ghar-raba’ e¢¢ezzjoni' mressga mill-konvenuta Romina
Buontempo, il-qorti hi tal-fehma illi I-konvenuta ghalkemm ma kellha
x'tagsam xejn mas-self mertu tal-kawza, l-istess dejn jaggrava I-
komunjoni tal-akkwisti stante li I-konvenut Ruben Buontempo kien
ko-partecipi fil-hrug tac-cheque in kwistjoni u li sussegwentement ma
giex onorat. Ghaldagstant din il-qorti ma tistax tilga’ din I-e¢¢ezzjoni.”

11.Bis-sentenza tal-5 ta’ April 2013 din il-qorti ¢ahdet I-appell tal-konvenuti
Pierre u Ruben Buontempo u Guido Grima u ikkonfermat is-sentenza
tal-ewwel qorti fejn din sabet lil dawk il-konvenuti responsabbli
personalment ghad-dejn, hlief illi sabithom responsabbli in solidum
ghad-dejn kollu kif mitlub fl-appell in¢identali tal-atturi. Din il-parti tas-
sentenza ma gietx imhassra bis-sentenza in rescindendo tad-19 ta’

“n

Mejju 2014, li, dwar Pierre u Ruben Buontempo, qalet illi dawn “'tqgiesu

responsabbli ghax il-qorti kienet tal-fehma illi kienu flimkien hatja ta’

L-e¢¢ezzjoni migjuba fil-para. 7, supra.

gerq”>. Thassret biss il-parti fejn gie michud l-appell ta’ Romina

Buontempo li ghalhekk sejjer issa jitgies mill-gdid.

12.L-aggravju tal-appell ta’” Romina Buontempo gie mfisser hekk:

......... b’referenza ghall-appellanti Romina Buontempo ghandu jinghad
ukoll illi permezz tal-kuntratt ta’ separazzjoni personali bejnha u |-
appellanti I-iehor Ruben Buontempo gie miftiehem illi:

The husband and wife agree that all debts including debts contracted or
incurred during marriage or period of de facto separation shall be the sole
responsibility and remain exclusively payable by the party who personally
contracted or incurred such debts.”

“Ghal din ir-raguni ... l-appellanti Romina Buontempo ghandha tigi liberata
mill-osservanza tal-gudizzju.”

13.Dan l-aggravju gie mi¢hud bis-sentenza tal-5 ta’ April 2013 ghar-raguni

li giet imfisra hekk:

“Fir-rigward ta’ Romina mart Ruben Buontempo, dak li ftiehmu fuqu fil-
kuntratt ta’ separazzjoni personali huwa res inter alios acta ghall-kredituri,
u bhala partecipi fil-komunjoni tal-akkwisti allura ezistenti bejnha u
zewgha, hi kompartecipi fl-obbligi li assuma zewgha fil-kors tan-negozju
tieghu (ara artikolu 1324 tal-Kodici Civili).”

14.Din il-parti tas-sentenza tal-5 ta’ April 2013 giet imhassra bis-sentenza

in rescindendo tad-19 ta’ Mejju 2014 ghar-raguni li giet imfissra hekk:

“‘Is-sentenza attakkata galet illi Romina Buontempo twiegeb ghad-dejn
“‘bhala partecipi fil-komunjoni tal-akkwisti allura ezistenti bejnha u
zewgha”. Dan izda ma hux bizzejjed ghax kellha tara wkoll jekk id-dejn
huwiex wiehed li jidhol fil-komunjoni tal-akkwisti. Fi¢-¢irkostanzi tal-kaz
tallum, l-aktar meta sabet illi I-konvenuti Pierre u Ruben Buontempo kienu
personalment responsabbli ghad-dejn ghax kienu hatja ta’ qerq, il-qorti
kellha tara jekk it-talba tal-atturi kinitx ghal “rimedju civili dwar reat li jkun
sar bir-rieda”. Din il-qorti ma hijiex sejra taghmel din I-indagni fdan I-
istadju in rescindendo, izda, billi din hija indagni li kien imissha saret u
ghandha ssir, sejra thassar is-sentenza attakkata fil-kap taghha biss i
jolgot ir-responsabilita personali ta’ Romina Buontempo u tordna illi I-
appell ta’ din relativ ghal dak il-kap tas-sentenza jinstema’ mill-gdid”

Para. 13 tas-sentenza tad-19 ta’ Mejju 2014.

15.Mhux bizzejjed illi I-kuntratt ta’ firda ma jehlisx lill-konvenuta appellanti
mir-responsabbilta — mhux tant ghax res inter alios acta izda ghax ma
saritx prova li dan il-kuntratt kien pubblikat gabel ma sehhew il-fatti li
wasslu ghal din il-kawza — izda jrid jigi stabilit gabel xejn jekk hemmx il-
kondizzjonijiet li trid il-ligi biex dejn jidhol fil-komunjoni tal-akkwisti.

Dwar dan, l-art. 1327(f) tal-Kodici Civili jghid hekk:

“1327. Bla hsara ghad-disposizzjonijiet tal-artikolu 1329 il-beni li jkunu
parti mill-komunjoni tal-akkwisti jbatu biss id-djun li §ejjin:

“(f) kull dejn jew indennizz dovut bhala rimedju civili minn xi wahda
mill-partijiet fiz-zwieg meta dak I|-indennizz ma jkunx dovut
bhala rimedju civili dwar reat li jkun sar bir-rieda.”

16. Li rridu naraw mela hu jekk id-dejn huwiex “rimedju civili dwar reat i

jkun sar bir-rieda”.

17. Fil-fehma ta’ din il-qorti d-dejn inholoq meta I-atturi silfu I-flus lis-soc¢jeta
konvenuta u mhux meta ¢-¢ekk biex jintradd dak id-dejn ma giex onorat.
Min-naha Il-ohra I-qerq — li, fic-Cirkostanzi idoneji, jista’ jitgies reat li jkun
sar bir-rieda — sehh meta nhareg i¢-cheque bil-gharfien li dan ma kienx
sejjer jigi onorat. Ghalhekk, sakemm ma jintweriex illi s-self sar ghax I-
atturi kienu mqgarrga bil-hrug ta¢-cheque, u b’hekk il-gerq bil-hrug tac-
cheque ikun ukoll il-raguni ghala sar is-self, ma jistax jinghad illi d-dejn

huwiex “rimedju Civili dwar reat li jkun sar bir-rieda”.

18. Mix-xiehda izda hareg illi ¢-cheque li ma ssarrafx inhareg wara, u
mhux gabel, ma sar is-self. Fil-fatt, l-attur Joseph Grima, meta xehed

quddiem l-ewwel qgorti fil-5 ta’ Novembru 2007, xehed illi ¢-cheque sar

“wara li gew u raw it-trasferiment isir’®. It-trasferiment li gieghed isemmi
hawn [-attur huwa t-trasferiment tal-flus li bihom sar is-self mill-kont
tieghu ghal dak tas-soc¢jeta konvenuta. ll-gerq — il-hrug ta’ cheque li ma
kienx sejjer jigi onorat — sar wara li sar is-self, u ghalhekk ma setax kien
il-kawza tieghu. ld-dejn li ghalih ghandhom jaghmlu tajjeb il-konvenuti
huwa dak tas-self li sar gabel u ghalhekk ma huwiex “rimedju ¢ivili dwar
reat li jkun sar bir-rieda”. Mela d-dejn jidhol fil-komunjoni tal-akkwisti u

ghalhekk ghandha twiegeb ghalih il-konvenuta appellanti wkoll.

19. Ghal dawn ir-ragunijiet il-qorti tichad Il-appell, tikkonferma s-sentenza
appellata kif riformata b’dik il-parti li ma thassritx tas-sentenza ta’ din il-
gorti tal-5 ta’ April 2013 u tikkundanna lill-appellanti thallas ukoll I-

ispejjez ta’ dan l-appell.

< Sentenza Finali >

3 Fol. 246 tal-process tal-ewwel gorti; enfasi mizjud.

